
SRI RAMA SAHASRA NAMA STOTRAM

asya śrīrāmasahasranāmastōtra mahāmantrasya, bhagavān īśvara ṛṣiḥ,
anuṣṭupChandaḥ, śrīrāmaḥ paramātmā dēvatā, śrīmānmahāviṣṇuriti bījaṃ,
guṇabhṛnnirguṇō mahāniti śaktiḥ, saṃsāratārakō rāma iti mantraḥ,
sachchidānandavigraha iti kīlakaṃ, akṣayaḥ puruṣaḥ sākṣīti kavachaṃ, ajēyaḥ
sarvabhūtānāṃ ityastraṃ, rājīvalōchanaḥ śrīmāniti dhyānaṃ śrīrāmaprītyarthē
divyasahasranāmajapē viniyōgaḥ ।

dhyānaṃ
śrīrāghavaṃ daśarathātmajamapramēyaṃ
sītāpatiṃ raghukulānvayaratnadīpam ।
ājānubāhumaravindadalāyatākṣaṃ
rāmaṃ niśācharavināśakaraṃ namāmi ॥

nīlāṃ bhujaśyāmala kōmalāṅgaṃ
sītā samārōpita vāmabhāgam ।
pāṇau mahāsāyaka chāru chāpaṃ
namāmi rāmaṃ raghuvaṃśanātham ॥

lōkābhirāmaṃ raṇaraṅgadhīraṃ
rājīvanētraṃ raghuvaṃśanātham ।
kāruṇyarūpaṃ karuṇākaraṃ taṃ
śrī rāmachandraṃ śaraṇaṃ prapadyē ॥

dhyāyēdājānubāhuṃ dhṛtaśaradhanuṣaṃ baddhapadmāsanasthaṃ
pītaṃ vāsō vasānaṃ navakaladaḻaspardhinētraṃ prasannam ।
vāmāṅkārūḍhasītāmukhakamalamilalōchanaṃ nīradābhaṃ
nānālaṅkāradīptaṃ dadhatamurujaṭāmaṇḍalaṃ rāmachandram ॥

nīlāmbhōdarakānti kāntamanuṣaṃ vīrāsanādhyāsinaṃ
mudrāṃ jñānamayīṃ dadhānamaparaṃ hastāmbujaṃ jānuni ।
sītāṃ pārśvagatāṃ sarōruhakarāṃ vidyunnibhāṃ rāghavaṃ
paśyantīṃ mukuṭāṅgadādi vividha kalpōjjvalāṅgaṃ bhajē ॥

stōtraṃ
rājīvalōchanaḥ śrīmān śrīrāmō raghupuṅgavaḥ ।
rāmabhadraḥ sadāchārō rājēndrō jānakīpatiḥ ॥  1 ॥



agragaṇyō varēṇyaścha varadaḥ paramēśvaraḥ ।
janārdanō jitāmitraḥ parārthaikaprayōjanaḥ ॥  2 ॥

viśvāmitrapriyō dāntaḥ śatrujichChatrutāpanaḥ ।
sarvajñaḥ sarvadēvādiḥ śaraṇyō vālimardanaḥ ॥  3 ॥

jñānabhāvyō’parichChēdyō vāgmī satyavrataḥ śuchiḥ ।
jñānagamyō dṛḍhaprajñaḥ kharadhvaṃsī pratāpavān ॥  4 ॥

dyutimānātmavānvīrō jitakrōdhō’rimardanaḥ ।
viśvarūpō viśālākṣaḥ prabhuḥ parivṛḍhō dṛḍhaḥ ॥  5 ॥

īśaḥ khaḍgadharaḥ śrīmān kausalēyō’nasūyakaḥ ।
vipulāṃsō mahōraskaḥ paramēṣṭhī parāyaṇaḥ ॥  6 ॥

satyavrataḥ satyasandhō guruḥ paramadhārmikaḥ ।
lōkajñō lōkavandyaścha lōkātmā lōkakṛtparaḥ ॥  7 ॥

anādirbhagavān sēvyō jitamāyō raghūdvahaḥ ।
rāmō dayākarō dakṣaḥ sarvajñaḥ sarvapāvanaḥ ॥  8 ॥

brahmaṇyō nītimān gōptā sarvadēvamayō hariḥ ।
sundaraḥ pītavāsāścha sūtrakāraḥ purātanaḥ ॥  9 ॥

saumyō maharṣiḥ kōdaṇḍī sarvajñaḥ sarvakōvidaḥ ।
kaviḥ sugrīvavaradaḥ sarvapuṇyādhikapradaḥ ॥  10 ॥

bhavyō jitāriṣaḍvargō mahōdārō’ghanāśanaḥ ।
sukīrtirādipuruṣaḥ kāntaḥ puṇyakṛtāgamaḥ ॥  11 ॥

akalmaṣaśchaturbāhuḥ sarvāvāsō durāsadaḥ ।
smitabhāṣī nivṛttātmā smṛtimān vīryavān prabhuḥ ॥  12 ॥

dhīrō dāntō ghanaśyāmaḥ sarvāyudhaviśāradaḥ ।
adhyātmayōganilayaḥ sumanā lakṣmaṇāgrajaḥ ॥  13 ॥

sarvatīrthamayaḥ śūraḥ sarvayajñaphalapradaḥ ।
yajñasvarūpī yajñēśō jarāmaraṇavarjitaḥ ॥  14 ॥

varṇāśramakarō varṇī śatrujit puruṣōttamaḥ ।
vibhīṣaṇapratiṣṭhātā paramātmā parātparaḥ ॥  15 ॥

pramāṇabhūtō durjñēyaḥ pūrṇaḥ parapurañjayaḥ ।
anantadṛṣṭirānandō dhanurvēdō dhanurdharaḥ ॥  16 ॥



guṇākarō guṇaśrēṣṭhaḥ sachchidānandavigrahaḥ ।
abhivandyō mahākāyō viśvakarmā viśāradaḥ ॥  17 ॥

vinītātmā vītarāgaḥ tapasvīśō janēśvaraḥ ।
kaḻyāṇaprakṛtiḥ kalpaḥ sarvēśaḥ sarvakāmadaḥ ॥  18 ॥

akṣayaḥ puruṣaḥ sākṣī kēśavaḥ puruṣōttamaḥ ।
lōkādhyakṣō mahāmāyō vibhīṣaṇavarapradaḥ ॥  19 ॥

ānandavigrahō jyōtirhanumatprabhuravyayaḥ ।
bhrājiṣṇuḥ sahanō bhōktā satyavādī bahuśrutaḥ ॥  20 ॥

sukhadaḥ kāraṇaṃ kartā bhavabandhavimōchanaḥ ।
dēvachūḍāmaṇirnētā brahmaṇyō brahmavardhanaḥ ॥  21 ॥

saṃsārōttārakō rāmaḥ sarvaduḥkhavimōkṣakṛt ।
vidvattamō viśvakartā viśvahartā cha viśvadhṛt ॥  22 ॥

nityō niyatakalyāṇaḥ sītāśōkavināśakṛt ।
kākutsthaḥ puṇḍarīkākṣō viśvāmitrabhayāpahaḥ ॥  23 ॥

mārīchamathanō rāmō virādhavadhapaṇḍitaḥ ।
dussvapnanāśanō ramyaḥ kirīṭī tridaśādhipaḥ ॥  24 ॥

mahādhanurmahākāyō bhīmō bhīmaparākramaḥ ।
tattvasvarūpī tattvajñaḥ tattvavādī suvikramaḥ ॥  25 ॥

bhūtātmā bhūtakṛtsvāmī kālajñānī mahāpaṭuḥ ।
anirviṇṇō guṇagrāhī niṣkalaṅkaḥ kalaṅkahā ॥  26 ॥

svabhāvabhadraḥ śatrughnaḥ kēśavaḥ sthāṇurīśvaraḥ ।
bhūtādiḥ śambhurādityaḥ sthaviṣṭhaḥ śāśvatō dhruvaḥ ॥  27 ॥

kavachī kuṇḍalī chakrī khaḍgī bhaktajanapriyaḥ ।
amṛtyurjanmarahitaḥ sarvajitsarvagōcharaḥ ॥  28 ॥

anuttamō’pramēyātmā sarvādirguṇasāgaraḥ ।
samaḥ samātmā samagō jaṭāmukuṭamaṇḍitaḥ ॥  29 ॥

ajēyaḥ sarvabhūtātmā viṣvaksēnō mahātapaḥ ।
lōkādhyakṣō mahābāhuramṛtō vēdavittamaḥ ॥  30 ॥

sahiṣṇuḥ sadgatiḥ śāstā viśvayōnirmahādyutiḥ ।
atīndra ūrjitaḥ prāṃśurupēndrō vāmanō balī ॥  31 ॥



dhanurvēdō vidhātā cha brahmā viṣṇuścha śaṅkaraḥ ।
haṃsō marīchirgōvindō ratnagarbhō mahāmatiḥ ॥  32 ॥

vyāsō vāchaspatiḥ sarvadarpitā’suramardanaḥ ।
jānakīvallabhaḥ pūjyaḥ prakaṭaḥ prītivardhanaḥ ॥  33 ॥

sambhavō’tīndriyō vēdyō’nirdēśō jāmbavatprabhuḥ ।
madanō mathanō vyāpī viśvarūpō nirañjanaḥ ॥  34 ॥

nārāyaṇō’graṇīḥ sādhurjaṭāyuprītivardhanaḥ ।
naikarūpō jagannāthaḥ surakāryahitaḥ svabhūḥ ॥  35 ॥

jitakrōdhō jitārātiḥ plavagādhiparājyadaḥ ।
vasudaḥ subhujō naikamāyō bhavyapramōdanaḥ ॥  36 ॥

chaṇḍāṃśuḥ siddhidaḥ kalpaḥ śaraṇāgatavatsalaḥ ।
agadō rōgahartā cha mantrajñō mantrabhāvanaḥ ॥  37 ॥

saumitrivatsalō dhuryō vyaktāvyaktasvarūpadhṛk ।
vasiṣṭhō grāmaṇīḥ śrīmānanukūlaḥ priyaṃvadaḥ ॥  38 ॥

atulaḥ sāttvikō dhīraḥ śarāsanaviśāradaḥ ।
jyēṣṭhaḥ sarvaguṇōpētaḥ śaktimāṃstāṭakāntakaḥ ॥  39 ॥

vaikuṇṭhaḥ prāṇināṃ prāṇaḥ kamaṭhaḥ kamalāpatiḥ ।
gōvardhanadharō matsyarūpaḥ kāruṇyasāgaraḥ ॥  40 ॥

kumbhakarṇaprabhēttā cha gōpīgōpālasaṃvṛtaḥ ।
māyāvī svāpanō vyāpī raiṇukēyabalāpahaḥ ॥  41 ॥

pinākamathanō vandyaḥ samarthō garuḍadhvajaḥ ।
lōkatrayāśrayō lōkabharitō bharatāgrajaḥ ॥  42 ॥

śrīdharaḥ sadgatirlōkasākṣī nārāyaṇō budhaḥ ।
manōvēgī manōrūpī pūrṇaḥ puruṣapuṅgavaḥ ॥  43 ॥

yaduśrēṣṭhō yadupatirbhūtāvāsaḥ suvikramaḥ ।
tējōdharō dharādhāraśchaturmūrtirmahānidhiḥ ॥  44 ॥

chāṇūramardanō divyaḥ śāntō bharatavanditaḥ ।
śabdātigō gabhīrātmā kōmalāṅgaḥ prajāgaraḥ ॥  45 ॥

lōkagarbhaḥ śēṣaśāyī kṣīrābdhinilayō’malaḥ ।
ātmayōniradīnātmā sahasrākṣaḥ sahasrapāt ॥  46 ॥



amṛtāṃśurmahāgarbhō nivṛttaviṣayaspṛhaḥ ।
trikālajñō muniḥ sākṣī vihāyasagatiḥ kṛtī ॥  47 ॥

parjanyaḥ kumudō bhūtāvāsaḥ kamalalōchanaḥ ।
śrīvatsavakṣāḥ śrīvāsō vīrahā lakṣmaṇāgrajaḥ ॥  48 ॥

lōkābhirāmō lōkārimardanaḥ sēvakapriyaḥ ।
sanātanatamō mēghaśyāmalō rākṣasāntakṛt ॥  49 ॥

divyāyudhadharaḥ śrīmānapramēyō jitēndriyaḥ ।
bhūdēvavandyō janakapriyakṛtprapitāmahaḥ ॥  50 ॥

uttamaḥ sātvikaḥ satyaḥ satyasandhastrivikramaḥ ।
suvrataḥ sulabhaḥ sūkṣmaḥ sughōṣaḥ sukhadaḥ sudhīḥ ॥  51 ॥

dāmōdarō’chyutaḥ śārṅgī vāmanō madhurādhipaḥ ।
dēvakīnandanaḥ śauriḥ śūraḥ kaiṭabhamardanaḥ ॥  52 ॥

saptatālaprabhēttā cha mitravaṃśapravardhanaḥ ।
kālasvarūpī kālātmā kālaḥ kalyāṇadaḥ kaviḥ ।
saṃvatsara ṛtuḥ pakṣō hyayanaṃ divasō yugaḥ ॥  53 ॥

stavyō viviktō nirlēpaḥ sarvavyāpī nirākulaḥ ।
anādinidhanaḥ sarvalōkapūjyō nirāmayaḥ ॥  54 ॥

rasō rasajñaḥ sārajñō lōkasārō rasātmakaḥ ।
sarvaduḥkhātigō vidyārāśiḥ paramagōcharaḥ ॥  55 ॥

śēṣō viśēṣō vigatakalmaṣō raghunāyakaḥ ।
varṇaśrēṣṭhō varṇavāhyō varṇyō varṇyaguṇōjjvalaḥ ॥  56 ॥

karmasākṣyamaraśrēṣṭhō dēvadēvaḥ sukhapradaḥ ।
dēvādhidēvō dēvarṣirdēvāsuranamaskṛtaḥ ॥  57 ॥

sarvadēvamayaśchakrī śārṅgapāṇiranuttamaḥ ।
manō buddhirahaṅkāraḥ prakṛtiḥ puruṣō’vyayaḥ ॥  58 ॥

ahalyāpāvanaḥ svāmī pitṛbhaktō varapradaḥ ।
nyāyō nyāyī nayī śrīmānnayō nagadharō dhruvaḥ ॥  59 ॥

lakṣmīviśvambharābhartā dēvēndrō balimardanaḥ ।
vāṇārimardanō yajvānuttamō munisēvitaḥ ॥  60 ॥

dēvāgraṇīḥ śivadhyānatatparaḥ paramaḥ paraḥ ।
sāmagānapriyō’krūraḥ puṇyakīrtiḥ sulōchanaḥ ॥  61 ॥



puṇyaḥ puṇyādhikaḥ pūrvaḥ pūrṇaḥ pūrayitā raviḥ ।
jaṭilaḥ kalmaṣadhvāntaprabhañjanavibhāvasuḥ ॥  62 ॥

avyaktalakṣaṇō’vyaktō daśāsyadvīpakēsarī ।
kalānidhiḥ kalārūpō kamalānandavardhanaḥ ॥  63 ॥

jayō jitāriḥ sarvādiḥ śamanō bhavabhañjanaḥ ।
alaṅkariṣṇurachalō rōchiṣṇurvikramōttamaḥ ॥  64 ॥

aṃśuḥ śabdapatiḥ śabdagōcharō rañjanō raghuḥ ।
niśśabdaḥ praṇavō mālī sthūlaḥ sūkṣmō vilakṣaṇaḥ ॥  65 ॥

ātmayōnirayōniścha saptajihvaḥ sahasrapāt ।
sanātanatamaḥ sragvī pēśalō javināṃ varaḥ ॥  66 ॥

śaktimān śaṅkhabhṛnnāthaḥ gadāpadmarathāṅgabhṛt ।
nirīhō nirvikalpaścha chidrūpō vītasādhvasaḥ ॥  67 ॥

śatānanaḥ sahasrākṣaḥ śatamūrtirghanaprabhaḥ ।
hṛtpuṇḍarīkaśayanaḥ kaṭhinō drava ēva cha ॥  68 ॥

ugrō grahapatiḥ kṛṣṇō samarthō’narthanāśanaḥ ।
adharmaśatruḥ rakṣōghnaḥ puruhūtaḥ puruṣṭutaḥ ॥  69 ॥

brahmagarbhō bṛhadgarbhō dharmadhēnurdhanāgamaḥ ।
hiraṇyagarbhō jyōtiṣmān sulalāṭaḥ suvikramaḥ ॥  70 ॥

śivapūjārataḥ śrīmān bhavānīpriyakṛdvaśī ।
narō nārāyaṇaḥ śyāmaḥ kapardī nīlalōhitaḥ ॥  71 ॥

rudraḥ paśupatiḥ sthāṇurviśvāmitrō dvijēśvaraḥ ।
mātāmahō mātariśvā viriñchō viṣṭaraśravāḥ ॥  72 ॥

akṣōbhyaḥ sarvabhūtānāṃ chaṇḍaḥ satyaparākramaḥ ।
vālakhilyō mahākalpaḥ kalpavṛkṣaḥ kalādharaḥ ॥  73 ॥

nidāghastapanō’mōghaḥ ślakṣṇaḥ parabalāpahṛt ।
kabandhamathanō divyaḥ kambugrīvaḥ śivapriyaḥ ॥  74 ॥

śaṅkhō’nilaḥ suniṣpannaḥ sulabhaḥ śiśirātmakaḥ ।
asaṃsṛṣṭō’tithiḥ śūraḥ pramāthī pāpanāśakṛt ॥  75 ॥

vasuśravāḥ kavyavāhaḥ prataptō viśvabhōjanaḥ ।
rāmō nīlōtpalaśyāmō jñānaskandhō mahādyutiḥ ॥  76 ॥



pavitrapādaḥ pāpārirmaṇipūrō nabhōgatiḥ ।
uttāraṇō duṣkṛtihā durdharṣō dussahō’bhayaḥ ॥  77 ॥

amṛtēśō’mṛtavapurdharmī dharmaḥ kṛpākaraḥ ।
bhargō vivasvānādityō yōgāchāryō divaspatiḥ ॥  78 ॥

udārakīrtirudyōgī vāṅmayaḥ sadasanmayaḥ ।
nakṣatramālī nākēśaḥ svādhiṣṭhānaṣaḍāśrayaḥ ॥  79 ॥

chaturvargaphalō varṇī śaktitrayaphalaṃ nidhiḥ ।
nidhānagarbhō nirvyājō girīśō vyālamardanaḥ ॥  80 ॥

śrīvallabhaḥ śivārambhaḥ śāntirbhadraḥ samañjasaḥ ।
bhūśayō bhūtikṛdbhūtirbhūṣaṇō bhūtavāhanaḥ ॥  81 ॥

akāyō bhaktakāyasthaḥ kālajñānī mahāvaṭuḥ ।
parārthavṛttirachalō viviktaḥ śrutisāgaraḥ ॥  82 ॥

svabhāvabhadrō madhyasthaḥ saṃsārabhayanāśanaḥ ।
vēdyō vaidyō viyadgōptā sarvāmaramunīśvaraḥ ॥  83 ॥

surēndraḥ karaṇaṃ karma karmakṛtkarmyadhōkṣajaḥ ।
dhyēyō dhuryō dharādhīśaḥ saṅkalpaḥ śarvarīpatiḥ ॥  84 ॥

paramārthagururvṛddhaḥ śuchirāśritavatsalaḥ ।
viṣṇurjiṣṇurvibhuryajñō yajñēśō yajñapālakaḥ ॥  85 ॥

prabhaviṣṇurgrasiṣṇuścha lōkātmā lōkabhāvanaḥ ।
kēśavaḥ kēśihā kāvyaḥ kaviḥ kāraṇakāraṇam ॥  86 ॥

kālakartā kālaśēṣō vāsudēvaḥ puruṣṭutaḥ ।
ādikartā varāhaścha mādhavō madhusūdanaḥ ॥  87 ॥

nārāyaṇō narō haṃsō viṣvaksēnō janārdanaḥ ।
viśvakartā mahāyajñō jyōtiṣmān puruṣōttamaḥ ॥  88 ॥

vaikuṇṭhaḥ puṇḍarīkākṣaḥ kṛṣṇaḥ sūryaḥ surārchitaḥ ।
nārasiṃhō mahābhīmō vakradaṃṣṭrō nakhāyudhaḥ ॥  89 ॥

ādidēvō jagatkartā yōgīśō garuḍadhvajaḥ ।
gōvindō gōpatirgōptā bhūpatirbhuvanēśvaraḥ ॥  90 ॥

padmanābhō hṛṣīkēśō dhātā dāmōdaraḥ prabhuḥ ।
trivikramastrilōkēśō brahmēśaḥ prītivardhanaḥ ॥  91 ॥



vāmanō duṣṭadamanō gōvindō gōpavallabhaḥ ।
bhaktapriyō’chyutaḥ satyaḥ satyakīrtirdhṛtiḥ smṛtiḥ ॥  92 ॥

kāruṇyaṃ karuṇō vyāsaḥ pāpahā śāntivardhanaḥ ।
sannyāsī śāstratattvajñō mandarādrinikētanaḥ ॥  93 ॥

badarīnilayaḥ śāntastapasvī vaidyutaprabhaḥ ।
bhūtāvāsō guhāvāsaḥ śrīnivāsaḥ śriyaḥ patiḥ ॥  94 ॥

tapōvāsō mudāvāsaḥ satyavāsaḥ sanātanaḥ ।
puruṣaḥ puṣkaraḥ puṇyaḥ puṣkarākṣō mahēśvaraḥ ॥  95 ॥

pūrṇamūrtiḥ purāṇajñaḥ puṇyadaḥ puṇyavardhanaḥ ।
śaṅkhī chakrī gadī śārṅgī lāṅgalī musalī halī ॥  96 ॥

kirīṭī kuṇḍalī hārī mēkhalī kavachī dhvajī ।
yōddhā jētā mahāvīryaḥ śatrujichChatrutāpanaḥ ॥  97 ॥

śāstā śāstrakaraḥ śāstraṃ śaṅkara śaṅkarastutaḥ ।
sārathiḥ sāttvikaḥ svāmī sāmavēdapriyaḥ samaḥ ॥  98 ॥

pavanaḥ sāhasaḥ śaktiḥ sampūrṇāṅgaḥ samṛddhimān ।
svargadaḥ kāmadaḥ śrīdaḥ kīrtidō’kīrtināśanaḥ ॥  99 ॥

mōkṣadaḥ puṇḍarīkākṣaḥ kṣīrābdhikṛtakētanaḥ ।
sarvātmā sarvalōkēśaḥ prērakaḥ pāpanāśanaḥ ॥  100 ॥

sarvadēvō jagannāthaḥ sarvalōkamahēśvaraḥ ।
sargasthityantakṛddēvaḥ sarvalōkasukhāvahaḥ ॥  101 ॥

akṣayyaḥ śāśvatō’nantaḥ kṣayavṛddhivivarjitaḥ ।
nirlēpō nirguṇaḥ sūkṣmō nirvikārō nirañjanaḥ ॥  102 ॥

sarvōpādhivinirmuktaḥ sattāmātravyavasthitaḥ ।
adhikārī vibhurnityaḥ paramātmā sanātanaḥ ॥  103 ॥

achalō nirmalō vyāpī nityatṛptō nirāśrayaḥ ।
śyāmō yuvā lōhitākṣō dīptāsyō mitabhāṣaṇaḥ ॥  104 ॥

ājānubāhuḥ sumukhaḥ siṃhaskandhō mahābhujaḥ ।
satyavān guṇasampannaḥ svayantējāḥ sudīptimān ॥  105 ॥

kālātmā bhagavān kālaḥ kālachakrapravartakaḥ ।
nārāyaṇaḥ parañjyōtiḥ paramātmā sanātanaḥ ॥  106 ॥



viśvasṛḍviśvagōptā cha viśvabhōktā cha śāśvataḥ ।
viśvēśvarō viśvamūrtirviśvātmā viśvabhāvanaḥ ॥  107 ॥

sarvabhūtasuhṛchChāntaḥ sarvabhūtānukampanaḥ ।
sarvēśvarēśvaraḥ sarvaḥ śrīmānāśritavatsalaḥ ॥  108 ॥

sarvagaḥ sarvabhūtēśaḥ sarvabhūtāśayasthitaḥ ।
abhyantarasthastamasaśChēttā nārāyaṇaḥ paraḥ ॥  109 ॥

anādinidhanaḥ sraṣṭā prajāpatipatirhariḥ ।
narasiṃhō hṛṣīkēśaḥ sarvātmā sarvadṛgvaśī ॥  110 ॥

jagatastasthuṣaśchaiva prabhurnētā sanātanaḥ ।
kartā dhātā vidhātā cha sarvēṣāṃ prabhurīśvaraḥ ॥  111 ॥

sahasramūrdhā viśvātmā viṣṇurviśvadṛgavyayaḥ ।
purāṇapuruṣaḥ sraṣṭā sahasrākṣaḥ sahasrapāt ॥  112 ॥

tattvaṃ nārāyaṇō viṣṇurvāsudēvaḥ sanātanaḥ ।
paramātmā paraṃ brahma sachchidānandavigrahaḥ ॥  113 ॥

parañjyōtiḥ parandhāmaḥ parākāśaḥ parātparaḥ ।
achyutaḥ puruṣaḥ kṛṣṇaḥ śāśvataḥ śiva īśvaraḥ ॥  114 ॥

nityaḥ sarvagataḥ sthāṇurugraḥ sākṣī prajāpatiḥ ।
hiraṇyagarbhaḥ savitā lōkakṛllōkabhṛdvibhuḥ ॥  115 ॥

rāmaḥ śrīmān mahāviṣṇurjiṣṇurdēvahitāvahaḥ ।
tattvātmā tārakaṃ brahma śāśvataḥ sarvasiddhidaḥ ॥  116 ॥

akāravāchyō bhagavān śrīrbhūnīlāpatiḥ pumān ।
sarvalōkēśvaraḥ śrīmān sarvajñaḥ sarvatōmukhaḥ ॥  117 ॥

svāmī suśīlaḥ sulabhaḥ sarvajñaḥ sarvaśaktimān ।
nityaḥ sampūrṇakāmaścha naisargikasuhṛtsukhī ॥  118 ॥

kṛpāpīyūṣajaladhiḥ śaraṇyaḥ sarvadēhinām ।
śrīmānnārāyaṇaḥ svāmī jagatāṃ patirīśvaraḥ ॥  119 ॥

śrīśaḥ śaraṇyō bhūtānāṃ saṃśritābhīṣṭadāyakaḥ ।
anantaḥ śrīpatī rāmō guṇabhṛnnirguṇō mahān ॥  120 ॥

॥  iti ānandarāmāyaṇē vālmīkīyē śrīrāmasahasranāmastōtram ॥

